
Qələbə bizimdir! Qarabağ Azərbaycandır!

Prezident İlham Əliyev İtaliyanın  
“La Repubblica” qəzetinə müsahibə verib

Oktyabrın 7-də Azərbaycan Respublikasının Prezidenti  
İlham Əliyev İtaliyanın “La Repubblica” qəzetinə müsahibə verib. 
Müsahibənin tam mətnini təqdim edirik.

Prezident İlham 
Əliyev: Sabahınız xeyir.

Müxbir: Sabahınız xeyir, cənab 
Prezident, necəsiniz?

Prezident İlham 
Əliyev: Təşəkkür edirəm, yaxşıyam. 
Sizi yenidən görməyimə şadam.

– Mən də Sizi görməyimə 
şadam. Ermənistanla münaqişə 
mövzusundan başlamaq 
istəyirəm. Rusiyanın sülhməramlı 
vasitəçiliyindən razısınızmı?

– Bəli, ümumilikdə biz bundan 
məmnunuq. Təqribən bir ildir ki, 
müharibə başa çatıb və Rusiya 
sülhməramlıları Azərbaycanda, bizim 
Qarabağ bölgəsində yerləşib. Bu 
müddət ərzində bəzi xırda insidentlər 
istisna olmaqla vəziyyət sabitdir və 
ümumən biz bundan razıyıq. Əlbəttə, 
həllini gözləyən müəyyən məsələlər 
qalmaqdadır. Xüsusən də, hazırda 
Rusiya sülhməramlılarının məsuliyyət 
zonasında olan ərazilərimizə səfər 
etmək üçün Azərbaycandan icazə 
almalı olan əcnəbilər məsələsi var. 
Qarabağa səfər edən dırnaqarası 
turistlərin sayı kəskin şəkildə azalsa 
da, bəzi əcnəbilər hələ də bizim 
ərazimizə, Rusiya sülhməramlılarının 
olduğu yerlərə qanunsuz daxil olurlar. 
Bu məsələ Rusiyanın səlahiyyətli 
orqanlarının, Müdafiə Nazirliyinin 
diqqətinə çatdırılıb ki, buna son 
qoyulsun. Bu və bəzi digər məsələlər 
öz həllini tapmalıdır. Ancaq hazırda 
biz onların fəaliyyətindən ümumilikdə 
razıyıq.

– Aydındır. Bakı azad olunmuş 
ərazilərə sərmayə qoyacaqmı?

– Biz artıq sərmayə yatırırıq. 
Azad edilmiş ərazilərlə bağlı xüsusi 
investisiya proqramı qəbul edilib. 
Cari il üçün nəzərdə tutulmuş 
məbləğ təqribən 1.3 milyard ABŞ 
dolları təşkil edir. Sərmayə qoyuluşu 
əsasən infrastruktur layihələrinədir. 
Bu ilin sonunadək sahəsi 10 min 
kvadratkilometrə bərabər olan azad 
edilmiş ərazilərin elektrik enerjisi ilə 
təminatı tam başa çatacaq. 

Hazırda biz avtomobil və dəmir 
yolları inşa edirik. Azad olunmuş 
ərazilərdə, Füzulidə yerləşən yeni 
hava limanı hazırdır. Artıq o, ilk 
təyyarələri qəbul edib. Biz onu səkkiz 
aya inşa etmişik. Daha iki hava 
limanının inşası davam edir. Bununla 
yanaşı, biz artıq yaşayış binalarının 
tikintisi layihələrinə başlamışıq. İki 
şəhərin Baş planı təsdiq edilib və 
işlərə start verilib. Yəni, biz işlərə çox 
fəal başlamışıq və planımız keçmiş 

məcburi köçkünlərin doğma evlərinə 
ən qısa zamanda qaytarılmasıdır.

– İtaliyanın yenidənqurma 
işlərinə cəlb edilməsi nəzərdə 
tutulurmu və ya İtaliya artıq bu 
işlərdə iştirak edirmi?

– İtaliya bu işlərə cəlb edilən 
ilk ölkələrdəndir. İlk ölkə Türkiyədir, 
ikincisi isə İtaliyadır. Bu, təsadüfi 
deyil. Bu, bizim seçimimiz idi. Mən 
demişdim ki, biz Böyük Qayıdışla 
bağlı yenidənqurma layihələrinə 
yalnız dost ölkələrdən olan şirkətləri 
dəvət edəcəyik. Bir neçə italyan 
şirkəti artıq müxtəlif layihələrdə, 
o cümlədən Zəfər muzeylərinin, 
Memorial muzeylərin və İşğal 
muzeylərinin yaradılmasında iştirak 
edir. Artıq bir italyan şirkəti bir 
bölgənin enerji təminatı məsələsi ilə 
bağlı bizimlə müqavilə imzalayıb. 
Bundan əlavə, digər italyan şirkəti 
kənd təsərrüfatı məhsullarının 
istehsalına sərmayə yatırmağa 
başlayıb. Beləliklə, italyan şirkətlərinin 
Azərbaycanda fəaliyyəti alqışlanılır və 
bu yenidənqurma işlərində daha çox 
italyan şirkətləri olacaq.

– Bildiyiniz kimi, Avropada 
qazın qiymətində ciddi artım var. 
Trans-Adriatik qaz kəmərinin 
qiymətin müəyyən dərəcədə aşağı 
səviyyədə saxlanılmasında rolu 
ola bilər. Həmin boru xətti ilə bağlı 
hansı yeni imkanlar var?

– Biz əsasən diqqətimizi Cənub 
Qaz Dəhlizinin sonuncu hissəsi olan 
Trans-Adriatik boru xəttinin başa 
çatdırılmasına yönəltmişdik. Ötən ilin 
sonuncu günü – dekabrın 31-də ilk 
qaz Avropaya nəql edilməyə başlandı 
və İtaliya artıq Azərbaycandan qaz 
qəbul etməyə başladı. Bildiyiniz kimi, 
Cənub Qaz Dəhlizi İtaliya bazarını 8 
milyard kubmetr və hətta bundan da 
artıq həcmdə qazla təmin edəcək. 
Yəni, bu iş artıq başa çatdırılıb. 
İndi isə biz gələcəyə baxmalıyıq, 
çünki biz yeni qaz yataqları kəşf 
etmişik. Bununla yanaşı, mövcud 
yataqlardan da daha çox qaz hasil 
etməyi planlaşdırırıq. Həmçinin xarici 
investorlarla bərabər yenilənən enerji 
mənbələrinə böyük sərmayə qoyuruq. 

– Gəlin, Əfqanıstan haqqında 
danışaq. Siz Taliban hökumətini 
tanımağa hazırsınızmı?

– Biz hazırda hər hansı bir 
addımın atılması mərhələsində 
deyilik. Azərbaycan bilavasitə 
Əfqanıstana yaxın coğrafiyada 
yerləşmir. Hesab edirəm ki, ilk olaraq, 
bu qərarı Əfqanıstanın qonşuları 

verməlidir. Biz heç vaxt nə siyasi, nə 
iqtisadi, nə də ki, nəqliyyat sahəsi 
baxımından Əfqanıstanla sıx bağlı 
olmamışıq. Bizim Əfqanıstanda 
mövcudluğumuz orada sülhməramlı 
əməliyyatlarda iştirakla məhdudlaşıb. 
Yeri gəlmişkən, Azərbaycan hərbçiləri 
Kabil hava limanını sonuncu 
tərk edənlər sırasında olublar. 
Hərbçilərimiz hava limanını orada 
baş verən partlayışdan bir gün əvvəl 
tərk ediblər. Yəni, biz missiyamızı 
sonuncu günədək ləyaqətlə və 
maksimum səmərəli dərəcədə 
icra edirdik. Hazırda Əfqanıstanda 
yeni hökumətin qurulması və xarici 
siyasət prioritetlərinin müəyyən 
edilməsi dövrüdür. Müsbət meyil, 
müsbət yanaşma və potensial 
əməkdaşlıq əlamətləri gördüyümüz 
halda biz, əlbəttə ki, adekvat şəkildə 
cavab verəcəyik. Azərbaycanın 
xarici siyasətinin başlıca prinsipi 
müstəqillikdir. Xarici siyasətimiz 
tamamilə hər hansı xarici 
hökmranlıqdan azaddır. İkincisi isə 
praqmatiklikdir. Biz mövqeyimizi məhz 
bunun əsasında formalaşdırırıq.

– Avropanın Cənubi Qafqazda 
daha geniş iştirakı müsbət hal ola 
bilərmi?

– Hazırda bu məsələlər geniş 
şəkildə müzakirə edilir. Avropa İttifaqı 
Şurasının prezidenti cənab Şarl 
Mişelin bu yay Azərbaycana səfəri 
zamanı biz Azərbaycan-Avropa 
İttifaqı əməkdaşlığının geniş gündəliyi 
ilə bağlı ətraflı müzakirələr apardıq. 
Əlbəttə, əməkdaşlığımızın enerji kimi 
ənənəvi sahələri var ki, buradakı 
nəhəng layihələrin icrasını yalnız 
alqışlamaq olar. 

Bu gün Avropa İttifaqı bizim 
nəqliyyat potensialımıza böyük maraq 
göstərir və bu sahədə fəal iştirak edir. 
Çünki biz Azərbaycanı Avrasiyanın 
müasir infrastruktura və qonşularla 
şaxələndirilmiş kommunikasiya 
marşrutlarına malik mühüm nəqliyyat 
mərkəzinə çeviririk. Avropa İttifaqı 
bu prosesin bir hissəsi olmağı 
planlaşdırır. Biz, həmçinin Cənubi 
Qafqazda postmüharibə dövrünün 
inkişafında da Avropa İttifaqının 
rolunu müzakirə edirik. 

– İranla bağlı nələr baş verir?
– Ümumilikdə? Yoxsa ikitərəfli 

münasibətlərimizi nəzərdə 
tutursunuz?

– Bəli. Müəyyən narahatlıq, 
müəyyən problemlər var. Bununla 
bağlı nə etməyi planlaşdırırsınız? 
Belə başa düşürəm ki, Sizin İsrail 
ilə yaxın olmağınızdan onlar 
o qədər də məmnun deyillər. 
Belədirmi?

– Bilirsiniz, bu, bəhanədir. 
Baş verənlərin səbəbi bizim bəzi 
digər ölkələrlə olan münasibətimiz 
deyil, çünki xarici siyasətimiz çox 
açıqdır, şəffafdır, sabit və dediyim 
kimi, müstəqildir. Heç bir digər ölkə 
Azərbaycanın qərarlarına təsir 
edə bilməz və ya buna çalışmalı 
deyil. Qərarlar burada - Bakıda 
Azərbaycanın milli maraqları 
əsasında mənim tərəfimdən verilir. 
Əgər kimsə süni bəhanədən istifadə 
etməyə çalışaraq Azərbaycanı digər 
ölkə ilə münasibətlərinin olmasında 
günahlandırıbsa, bu cəhdlər boş 
çıxıb. Bu, düzgün yol deyil və gətirib 
dalana çıxaracaq. 

Baş verənlərin səbəbi çox 
sadədir. Azərbaycan öz sərhədlərinə 
hörmətlə yanaşılmasını istəyir. 
Qarabağın azad edilməsindən sonra 
biz Ermənistanla öz sərhədimizə 
çıxdıq. Biz öz sərhədimizə gəlib, 
orada yerləşdik. Ermənistanın 
bəzi şəhərləri arasındakı yol 
Azərbaycanın ərazisindən keçir. Bu 
yoldan Qarabağa, bizim ərazimizə 
malların qeyri-qanuni daşınmasında 
istifadə olunduğunu görməyə 
başladıq. Bu, qəbuledilməzdir. 
Biz öz sərhədlərimizə hörmətlə 
yanaşılmasını tələb edirik. Biz hər 
hansı digər ölkənin sərhədini qeyri-
qanuni olaraq pozmuruq. Beləliklə, 
mesajımız çox sadə idi - dayandırın 
bunu! Biz ictimaiyyətə açıqlamadan 
çox dostcasına bildirdik ki, bunu 
dayandırsınlar. Çünki bu, düzgün 
deyil. Biz həmin yollara nəzarət edirik 
və görürük ki, aldatmağın, “bunun baş 
vermədiyini” söyləməyin yeri yoxdur. 
Əfsuslar olsun ki, bu xəbərdarlığa 
adekvat cavab verilmədi. Sonra 
biz ikinci addımı atmalı olduq. Biz 
diplomatik nota hazırladıq, səfiri 
dəvət etdik və bunu ictimaiyyətə 
açıqladıq ki, bunu dayandıraq. 
Amma, əslində, bu, daha pis forma 
aldı, İrandan Qarabağa gedən yük 
maşınlarının sayı artdı. Bu addımı 
biz zərbə, bilərəkdən hörmətsizlik 
kimi saydıq. Sonra biz tamamilə 
qanuni hesab edilən başqa tədbirləri 
gördük və bu, qonşu ölkədə böyük 
qarışıqlığa, lazımsız hərəkətlərə 
səbəb oldu. Yersiz bəyanatlar verildi, 
hədələr edildi, sərhədimizə yaxın 
hərbi təlimlər keçirildi. Müəmmalı idi 
ki, ilk dəfə hərbi təlimlərin planlı tədbir 
olduğu deyildi. Sonra isə deyildi ki, 
bizə nəyi isə nümayiş etdirmək üçün 
edildi. Heç kəs öz iradəsini bizim 
üzərimizə qoya bilməz. 

(ardı 2-ci səhifədə)

Bakı şəhərinin Səbail rayonu ərazisində avtomobil 
yollarının yenidən qurulması işlərinin davam 
etdirilməsi ilə bağlı əlavə tədbirlər haqqında

Azərbaycan Respublikası Prezidentinin Sərəncamı
Azərbaycan Respublikası Konstitusiyası-

nın 109-cu maddəsinin 32-ci bəndini rəhbər 
tutaraq qərara alıram:

1. Bakı şəhəri Səbail rayonunun Badam-
dar və Bibiheybət qəsəbələri ərazisində av-
tomobil yollarının yenidən qurulması işlərinin 
davam etdirilməsi məqsədilə “Azərbaycan 
Respublikasının 2021-ci il dövlət büdcəsində 
dövlət əsaslı vəsait qoyuluşu (investisi-
ya xərcləri) üçün nəzərdə tutulan vəsaitin 
bölgüsü”nün 1.1.14-cü yarımbəndində 
göstərilmiş məbləğin 2,6 milyon (iki milyon 
altı yüz min) manatı Azərbaycan Avtomobil 

Yolları Dövlət Agentliyinə ayrılsın.
2. Azərbaycan Respublikasının Maliyyə 

Nazirliyi bu Sərəncamın 1-ci hissəsində 
göstərilən məbləğdə maliyyələşməni təmin 
etsin.

3. Azərbaycan Respublikasının Nazirlər 
Kabineti bu Sərəncamdan irəli gələn 
məsələləri həll etsin.

İlham ƏLIYEV 
Azərbaycan Respublikasının Prezidenti

Bakı şəhəri, 13 oktyabr 2021-ci il

Ermənistanın 30 il ərzində işgal altında saxladığı yaşayış məntəqələrimiz 
vəhşiliyin qurbanı olub, şəhər və kəndlərimiz xarabalığa çevrilib, təbii 
sərvətlərimiz talanıb, maddi-mədəni abidələrimiz dağıdılıb. Prezident İlham 
Əliyev oktyabrın 9-da Xocavənd rayon ictimaiyyətinin nümayəndələri ilə 
görüşündə bu barədə ətraflı bəhs edərək, işğaldan təmizlənən torpaqlardakı 
yaşayış sahələrinin tamamilə dağılmış vəziyyətdə olduğunu bildirib. Ölkə 
rəhbəri azad edilmiş bütün ərazilərə, hətta erməni əhalinin yaşadığı yerlərə 
baxdıqda, orada heç bir inkişafdan əsər-əlamətin olmadığını bildirib: 
“Görün Şuşa nə gündədir. Onlar Şuşanı bütün dünyaya öz şəhəri kimi 
qələmə verməyə çalışırdılar, bu gün də çalışırlar. Əgər sənin şəhərindirsə, 
niyə bu gündədir?! Şuşada bir dənə də yeni bina yoxdur. İki yeni bina 
var. Biri separatçıların rəhbərlərinə məxsusdur, biri də xaricdə yaşayan 
başqa bir zəngin erməniyə. Özü də villalardır, öz şəxsi evləridir. Bir dənə 
də bina yoxdur. Şuşadakı 17 bulağın, 17-si də qurudulub. Yaxşı, bu, sənin 
şəhərindirsə, niyə bu gündədir?!

Azərbaycan Prezidentinin 
fəaliyyətində Qarabağın 
bərpası prioritet istiqamətdir

Dövlətimizin başçısı daha sonra qeyd 
edib ki, erməni faşizmi Azərbaycan əhalisini 
etnik təmizləməyə məruz qoymaqla bərabər, 
bütün evləri, binaları, tarixi abidələri dağıdıb. 
Düşmən işğalı bundan sonra 30 il də davam 
etdirmək istəyirdi. Beynəlxalq ictimaiyyət 
isə bu məsələyə göz yumurdu. Buna son 
qoyuldu. 

İndi düşmən tərəfindən dağıdılan, tar-mar 
edilən yaşayış sahələrimizdə genişmiq-
yaslı bərpa-quruculuq layihələri reallaşdı-
rılır. Yüksək sürətlə aparılan tikinti işləri ilə 
Azərbaycan Vətən müharibəsində olduğu 
kimi, Qarabağın bərpasında da gücünü bütün 
dünyaya nümayiş etdirir. 

Bu gün qəsbkarın xarabalığa çevirdiyi 
ərazilər tikinti meydanı kimi diqqət çəkir. 

Qarabağ və Şərqi Zəngəzurda bərpa-
quruculuq işləri sürətlə həyata keçirilir, 
Ermənistanın işğalı zamanı yerlə bir edilən 
şəhər və kəndlərimiz, dağıdılan tarixi, mədəni 
və dini irsimiz bərpa olunur. Avtomobil yolla-
rının tikintisinə xüsusi önəm verilir. Naxçıvan 
Muxtar Respublikasına çıxışa imkan verən 
Zəngəzur nəqliyyat dəhlizinin Azərbaycan 
tərəfindəki Horadiz–Cəbrayıl–Zəngilan–
Ağbənd hissəsinin layihəsi hazırlanır və pa-
ralel olaraq tikintisi aparılır. Bununla bərabər, 
Böyük Qayıdış proqramı çərçivəsində müasir 
texnologiyalara əsaslanan “Ağıllı şəhər”, 
“Ağıllı kənd” layihələrinin icrası da diqqətdə 
saxlanılır.

(ardı 3-cü səhifədə)



14 oktyabr 2021-ci il, cümə axşamı 3
(əvvəli 1-ci səhifədə)

Yeri gəlmişkən, Prezident 
İlham Əliyev bərpa olunan yaşayış 
sahələrində müasir iqtisadi və 
texnoloji innovasiyaların tətbiqini 
xüsusi diqqət mərkəzində 
saxlayır. Bu isə Qarabağın yaxın 
gələcəkdə “ağıllı region” kimi 
dünyada tanınacağına əlverişli 
şərait yaradır. Bu baxımdan 
Zəngilan rayonunun Birinci, İkinci 
və Üçüncü Ağalı kəndlərində ilk 
olaraq “Ağıllı kənd” layihəsinin 
həyata keçirilməsi mühüm önəm 
daşıyır. 

İnşa ediləcək “ağıllı kənd”lərdə 
sakinlərin enerjiyə tələbatı 
yalnız alternativ enerji mənbələri 
hesabına ödəniləcək. Eyni 
zamanda, texnoloji innovasiyanın 
tətbiqi istehsal, sosial xidmətlər, 
“ağıllı kənd təsərrüfatı” və 
alternativ enerji kimi sahələrin 
inkişafını sürətləndirəcək. 

Yeri gəlmişkən, Prezident 
İlham Əliyev mayın 3-də 
“Azərbaycan Respublikasının 
işğaldan azad edilmiş ərazilərində 

“yaşıl enerji” zonasının 
yaradılması ilə bağlı tədbirlər 
haqqında” sərəncam imzalayıb. 
Sərəncama əsasən, ölkəmizin 
işğaldan azad edilmiş ərazilərində 
“yaşıl enerji” zonasının 
yaradılması ilə əlaqədar müvafiq 
konsepsiyanın və baş planın 
hazırlanması üçün ixtisaslaşmış 
beynəlxalq məsləhətçi şirkətin 

cəlb edilməsi məqsədilə 
Azərbaycan Respublikasının 
2021-ci il dövlət büdcəsində 
nəzərdə tutulmuş Prezidentin 
ehtiyat fondundan Energetika 
Nazirliyinə 1 milyon 391 min 40 
ABŞ dollarının manat ekvivalenti 
məbləğində vəsait ayrılıb.

Vətən müharibəsi parlaq 
qələbəmizlə başa çatandan dərhal 
sonra Prezident İlham Əliyev 
düşməndən təmizlənən ərazilərin 
bərpası və yenidən qurulması ilə 
bağlı layihələrin reallaşdırılmasını 
prioritet istiqamət kimi bəyan 
etdi. Çünki Ermənistanın 30 il 
ərzində işgal altında saxladığı 
yaşayış məntəqələrimiz vəhşiliyin 
qurbanı olub, şəhər və kəndlərimiz 
xarabalığa çevrilib. Bütün 
infrastruktur, o cümlədən elektrik 
stansiyaları, yarımstansiyalar, 
ötürücü xətlər dağıdılaraq yerlə 
yeksan edilib. Bu ərazilərdə enerji 
sistemindən əsər-əlamət belə 
qalmayıb, bütün enerji qurğuları 
sıradan çıxarılıb, düşmənin gücü 
çatıb apara bildiyi avadanlıqlar 
daşınıb, apara bilmədiyi isə ya 

partladılıb, ya da yandırılıb. 
Dövlətimizin başçısının 

rəhbərliyi ilə erməni barbarlığının 
qurbanı olan yaşayış sahələrində 
hazırda mühüm strateji 
obyektlərin, müəssisələrin təməli 
qoyulur, yüksək texnologiyaların 
tətbiqinə start verilir, Qarabağ 
və Şərqi Zəngəzur bölgəsinin 
“yaşıl enerji” zonasına çevrilməsi 
istiqamətində önəmli tədbirlər 

gerçəkləşdirilir. Bütün bunlar 
dövlətimizin başçısının 
qəsbkardan xilas olunan rayonlara 
səfərləri ilə öz təsdiqini tapır. 

Yeri gəlmişkən, Qarabağda 
genişmiqyaslı bərpa-quruculuq 
işlərinin gerçəkləşdirilməsi 
Azərbaycanın güclü iqtisadi 
potensiala malik dövlət olmasını 
göstərir. Bu, Prezident İlham 
Əliyevin işğaldan azad edilən 
rayonlara son səfərlərindən də 
aydın nəzərə çarpır. Belə ki, ölkə 
rəhbərinin oktyabrın 3-də Tərtər 
rayonuna səfəri zamanı:

– Talış kəndinə gedən 
avtomobil yolunun açılışı reallaşıb;

– Talış-Tapqaraqoyunlu-
Qaşaltı-Naftalan avtomobil 
yolunun təməli qoyulub;

– “Suqovuşan-1” və 
“Suqovuşan-2” kiçik su elektrik 
stansiyalarının yenidənqurmadan 
sonra açılış mərasimi keçirilib.

Prezident İlham Əliyevin 
oktyabrın 4-də Cəbrayıl rayonuna 
səfəri də bu baxımdan zəngin 
olub. Belə ki, dövlətimizin 
başçısı “KamAZ” ASC ilə “Gəncə 

Avtomobil Zavodu” İstehsalat 
Birliyinin birgə servis mərkəzinin, 
Şərqi Zəngəzur iqtisadi rayonunda 
yaradılacaq “Araz Vadisi İqtisadi 
Zonası” Sənaye Parkının, 
rayon Mərkəzi Xəstəxanasının, 
məktəb binasının və şəhərdə ilk 
çoxmənzilli yaşayış məhəlləsinin 
təməllərini qoyub. Bütün bunlarla 
bərabər, rayonun elektrik təchizatı 

üçün yarımstansiya istismara 
buraxılıb.

Xatırladaq ki, ölkə rəhbərinin 
səfər zamanı açılışında iştirak 
etdiyi 110/35/10 kilovoltluq 
“Cəbrayıl” yarımstansiyasına 
Füzulidəki “Şükürbəyli” 
yarımstansiyasından uzunluğu 
31 kilometr olan 110 kilovoltluq 
ikidövrəli 1-ci və 2-ci “Cəbrayıl” 
hava xətləri çəkilib. İnfrastrukturun 
iş rejiminə real zamanda nəzarət 
olunması və göstəricilərin 
“Azərenerji” ASC-nin SCADA 
sisteminə ötürülməsi məqsədilə 
yerli mikro-Scada dispetçer 
idarəetmə sistemi qurulub və 

enerjisistemin mərkəzi SCADA 
sisteminə inteqrasiya olunaraq 
rəqəmsallaşdırılıb.

“Cəbrayıl” yarımstansiyası, 
ilk növbədə, bu rayonda 
yerləşən hərbi obyektləri, 
yeni yaradılan sosial-iqtisadi 
infrastruktur layihələrini, eləcə 
də rayonun ümumi şəhərsalma 
konsepsiyasına əsasən, Cəbrayıl 

şəhərini və bütövlükdə rayonun 
bütün kənd-qəsəbələrini elektrik 
enerjisi ilə təmin edəcək.

Dövlətimizin başçısı 
Cəbrayıl rayon ictimaiyyətinin 
nümayəndələri ilə görüşündə 
Qarabağda elektrik təchizatının 
qaydaya salınması ilə yanaşı, 
yol infrastrukturuna da xüsusi 
əhəmiyyət verildiyini bildirərək, 
hazırda bu yaşayış sahəsinə 4-6 
zolaqlı yolun çəkildiyini diqqətə 
çatdırıb. 

Azərbaycan Prezidenti səfər 
etdiyi Hadrut qəsəbəsində də 
bərpa-quruculuq işlərinə ciddi 
ehtiyac duyulduğunu diqqətə 
çatdırıb: “Qəsəbədə 30 il ərzində 
heç nə dəyişilməyib, hərbçilər 
üçün iki bina tikilmişdi, bir məktəb 
də təmir olunmuşdu. Qalan bütün 

binalar necə var idi, elə də qalıb. 
Yəni, kütləvi səfalət hökm sürüb, 
bir daş daş üstünə qoyulmayıb. 
Görün yollar, binalar nə gündədir. 
Bəzi binalarda, ümumiyyətlə, 
insan necə yaşaya bilər, böyük 
sualdır...”.

Dövlətimizin başçısı çıxışında 
Hadrutun da uğula bərpa 
olunacağını, tezliklə qəsəbənin 
baş planının təsdiq ediləcəyini 
vurğulayıb və bu ərazidə artıq 
bərpa işlərinə start verildiyini 
deyib: “Avtomobil yolunun təməli 
qoyuldu. Dördzolaqlı Hadrut-
Cəbrayıl, Hadrut-Füzuli avtomobil 
yolları çəkiləcək, “Hadrut” 
yarımstansiyası tikiləcək, onun 
təməli qoyuldu və Hadrutda 
məscidin tikintisinə də start verildi. 
Məscidin də təməlini mən qoydum 

və hesab edirəm ki, bu da tarixi 
hadisədir. Çünki sovet vaxtında 
Hadrut qəsəbəsində yaşayanların 
əksəriyyəti ermənilər idi. Onlar, 
əlbəttə ki, burada məscidin 
inşasına imkan verməzdilər 
və bilirik ki, bütövlükdə sovet 
dövründə - ateizm dövründə 
məscid tikmək mümkün deyildi”.

Prezident İlham Əliyev 
çıxışının sonunda Azərbaycan 
rəhbərliyinin Xocavənd 
rayonunun, eləcə də Hadrut 
qəsəbəsinin gələcək inkişafı ilə 
bağlı çox böyük planları olduğunu 
və həmin planların bir qisminin 
icrasına artıq start verildiyini 
bildirib. 

Vaqif BAYRAMOV,  
“Xalq qəzeti”

Biz müharibəni zəfərlə başa vurduq. 
İndi sülh dövrünü də zəfərlə başlamışıq, 
zəfərlə də başa vuracağıq…

İlham ƏLİYEV
Azərbaycan Respublikasının 

Prezidenti

Azərbaycan Prezidentinin 
fəaliyyətində Qarabağın 
bərpası prioritet istiqamətdir

Azad olunmuş ərazilərin bərpası uğurla başa çatdırılacaq

– Prezident İlham Əliyev işğaldan 
azad olunmuş ərazilərimizin bərpasına 
xüsusi qayğı ilə yanaşır. Artıq, demək 
olar ki, bütün rayonlarda işlər gedir. 
Dövlət başçısı Cəbrayılda olarkən 
də təməli qoyulan obyektlərin inşası 
və sonrakı fəaliyyəti zamanı bir çox 
sosial-iqtisadi məsələlərin öz həllini 

tapacağını bildirdi. Bunlar, ilk növbədə, 
təhlükəsizliklə bağlı tədbirlərdir. Səfər 
zamanı Dövlət Sərhəd Xidmətinin 
yeni hərbi hissəsinin açılışı olub. Eyni 
zamanda, iqtisadi fəallıq üçün önəmli 
addımlar atılıb. “Araz Vadisi İqtisadi 
Zonası”nın təməli qoyulub. Bu, 200 
hektarı əhatə edən böyük bir layihədir. 

Artıq ilkin maliyyə vəsaiti ayrılıb, 
ilkin investorlar da müəyyən olunub. 
“KamAZ” şirkətinin vitse-prezidenti və 
Rusiyanın Tatarıstan Respublikasının 
Baş nazirinin müavini xüsusi olaraq 
Azərbaycana gəlib və Azərbaycan lideri 
ilə bərabər “KamAZ” regional xidmət 
mərkəzinin açılışında iştirak ediblər. 
Bu o deməkdir ki, artıq Rusiya şirkəti 
də bu bölgəyə investisiya qoymağa 
başlayıb. Prezident Cəbrayıl ictimaiyyəti 
ilə görüşdə qeyd etdi ki, Türkiyə şirkətləri 
artıq Zəngilan rayonunda böyük kənd 
təsərrüfatı layihəsinə investisiya 
qoymağa başlayıb. 

Prezidentin səfəri zamanı Cəbrayıl 
yarımstansiyası istifadəyə verilib. 
Bundan əlavə, sosial obyektlərin, 
xəstəxana və məktəbin təməli qoyulub. 
Bütün bunlar buraya insanların qayıdışı 
üçün əsas şərtlərdir. Bunlarla yanaşı, 
Laçın və Kəlbəcər rayonlarında hazırda 
su elektrik stansiyalarının bərpası 
işləri gedir. Artıq bir neçə stansiya, o 
cümlədən Tərtər rayonunda Suqovuşan 

Su Elektrik stansiyaları işə başlayıb: 
“Mən tapşırıq vermişəm, ermənilər 
tərəfindən, - onlar qaçaqaç dövründə, 
Kəlbəcəri, Laçını tərk edən dövrdə, 
- dağıdılmış stansiyaların 10-nu biz 
gələn il, qalan 20-dən çoxunu isə ondan 

sonrakı illərdə bərpa edəcəyik. Yəni, 
Cəbrayıl rayonunun elektrik təchizatı 
artıq var. Bu əsasdır. Çünki bu olmasa, 
heç nə etmək mümkün olmayacaq. İndi 
gəldiyiniz yola da yəqin ki, fikir verdiniz. 
Görün, nə gözəl yol çəkilir. Cəbrayıla 

4-6 zolaqlı yol çəkilir. Vaxtilə Ermənistan 
rəhbərliyi Cəbrayıla yol çəkmək istəyirdi. 
O da yarımçıq qaldı, onların bütün 
arzuları kimi. İndi biz Cəbrayıla yol 
çəkirik”. Dövlət başçısı qeyd etdi ki, 
Zəngəzur dəhlizi də bu yoldan keçəcək. 

Cəbrayılda birinci yaşayış binasının 
təməli qoyulub. Bina hazır olan kimi 
Cəbrayıl şəhərinin ilk sakinləri orada 
yerləşəcək. O vaxta qədər həm 
xəstəxana, həm məktəb, həm də iş 
yerləri olacaq. Prezident bildirdi ki, 
rayonun bütün kəndlərinin tədricən 
bərpa edilməsi proqramı da təsdiq 
edilib. Ən önəmlisi isə odur ki, Cəbrayıl 
şəhərinin baş planı artıq hazırdır. 

Prezident İlham Əliyev cəbrayıllılarla 
görüşdə çıxışını çox nikbin notlarla 
tamamladı: “Biz müharibəni Zəfərlə başa 
vurduq. İndi sülh dövrünü də zəfərlə 
başlamışıq, zəfərlə başa vuracağıq”.

Söhbəti yazdı:  
Paşa ƏMİRCANOV,  

“Xalq qəzeti”

Azərbaycanın işğaldan azad olunmuş 
şəhər və kəndlərində tikinti-quruculuq işləri 
davam etdirilir. Prezident İlham Əliyev də hər 
dəfə bu və ya digər rayonda olarkən bü-
tün ərazilərimizin bərpa olunacağı ilə bağlı 
məlumat verir. Dövlət başçısı bu günlərdə 
Tərtər, Bərdə və Cəbrayıl rayonlarına səfəri 
zamanı da bu barədə söhbət açdı. Cəbrayıl 
ictimaiyyətinin nümayəndələri ilə görüşündə 
bəyan etdi ki, rayonda bir neçə vacib obyek-
tin, o cümlədən Zəfər və İşğal muzeylərinin 
təməli qoyulub. Səfərlə bağlı fikirlərini bildirən 
AMEA-nın Fəlsəfə İnstitutunun əməkdaşı, 
fəlsəfə üzrə fəlsəfə doktoru Hüseyn İbrahimov dedi:




